
Konselhu di Justisa Anbiental (EJC)  
 

Runion Nº12 
 

Kinta-fera, 11 di janeru di 2024 
 

7:00 p.m. ti 8:30 p.m. 
 

Minuta di runion 
 
Lokal di runion: Mashpee Senior Center, 26 Frank Hicks Drive, Mashpee, Massachusetts  
 
Dokumentus di runion: Ajenda,  Slides 
 
Menbrus di Konselhu ki sta prezenti: 
 

• Kalila Barnett (remotu) 

• Melissa Ferretti (prezensial) 

• Madeline Fraser Cook (remotu) 

• Cheryll Holley (remotu) 

• Caroline Hon (remotu) 

• Namrita Kapur (remotu) 

• Lydia Lowe (remotu) 

• Peter Maathey (remotu) 

• Sofia Owen (prezensial) 

• Ari Zorn (remotu) 
 
Menbrus di Gabineti Ezekutivu di Enerjia y Anbienti (EEA) prezenti: 
 

• María Belén Power, Subsekretária di EJC (prezensial) 

• Carline Lemoine, Adjunta Diretóra Ezekutiva di EJ pa Koordenason di Partes Interesadu  
Externu (remotu) 

• Crystal Johnson, Sekretária Adjunta pa Justisa Anbiental (remotu) 
 
 

1. Boas-vindas y Vizon Jeral di Lojístika di Runion  
 
Kecil John fazi un rezumu di lojístika di runion, inkluindu uzu di kes kaxa di perguntas y respóstas (Q&A) 
y disponibilidadi di intérpretes. María Belén Power sta da boas vinda pa panelistas i partisipantis. 
 
 
 
 
 
 
 

https://massgov.sharepoint.com/:b:/r/sites/EEA-O365/EEA/Environmental-Justice/Shared%20Documents/Vallery%27s%20docs/EJ%20Council/Meetings/Meeting%2012%20-%20January%2011,%202024/Translated%20Agendas/English_EJC%20Meeting%2012%20Agenda_1-11-24.pdf?csf=1&web=1&e=ADI1yp
https://massgov.sharepoint.com/:b:/r/sites/EEA-O365/EEA/Environmental-Justice/Shared%20Documents/Vallery%27s%20docs/EJ%20Council/Meetings/Meeting%2012%20-%20January%2011,%202024/Translated%20Slides/PDFs/English_EJC%20Meeting%2012%20Presentation_1-11-24.pdf?csf=1&web=1&e=CN8skw

2. Revizon di Ajenda 

 
Maria Belén Power agradesi Sentru Senior di Mashpee pa organiza es inkontru y EJC pa oferesi opson 
prezensial y virtual pa kumunidadi. EJC diskuti posibilidadi di oferesi subsídiu di transporti y kuidadus di 
kriansa pa reduzi barreras y aumenta partisipason. Maria Belén Power reviza ajenda i introduzi 
Prezidenti Weeden (Prezidenti di Tribu di Mashpee Wampanoag), ki da kumentárius di abertura. 
 

3. Xamada pa Nomi/Aprovason di Atas di Runion Anterior  
 

María Belén Power fazi xamada pa nomi di menbrus di EJC. Na kumésu di runion, kes siginti menbrus di 
konselhu staba prezenti: Kalila Barnett, Melissa Ferretti, Madeline Fraser Cook, Cheryll Holley, Caroline 
Hon, Namrita Kapur, Lydia Lowe, Peter Maathey, Sofia Owen, i Ari Zorn. 
 
Kes siginti menbrus di konselhu ka staba prezenti: Miles Gresham, Marcos Luna, Jen Salinetto, i Patricia 
Spence. 
 
María Belén abri votason pa aprova ata di runion anterior. Melissa Ferretti fazi moson pa aprova. 

Namrita Kapur sekunda moson. Tudu menbrus di konselhu aseita ata.  

 

4. Primeru Seson Públiku di Perguntas i Respostas  

 
Kes partisipanti públiku faze un pergunta sobri difinison di Massachusetts di un populason di justisa 

anbiental. 

• Kritériu pa defini un populason di justisa anbiental ta inklui: rendimentu, konportamentu 

linguístiku, identidadi rasial y kultural, y rasa y rendimentu konjuntu. 

 

Kumentárius di chat di Q&A sta listadu di baxu. 

 

Nº Pergunta 
Nómi di kenha 

ki fazi 
pergunta 

Respósta 

1 

Cape Cod ten txeu senior ki sta ta djobe 
apartamentus pa aluga ô kazas asistidu 
pa idozus p'aluga. Es ta ben ser inklui na 
difinison di populason di justisa 
anbiental, desdi ki aluger di renda ta ser 
más di 30% di ses rendimentu? 

David Dow Ten un limite pa rendimentu en 
termus di kel definison. Si un 
komunidadi ka ta konsideradu un 
kumunidadi di justisa anbiental, 
má es ta gostaba di ser 
konsideradu di akordu ku lei, es 
pode fazi pididu ku sekretáriu. 

  
 
 
 
 
 

5. Apanhadu sobri Komison di Enerjia i di Infra-struturas i Lisensiamentu 

Subsekretáriu Mike Judge fazi un atualizason sobri Enerjia i Infrastrutura i Lisensiamentu. Tanbê, el fla 

ma é inportanti pa komunidadi ten kontribuison na kes prosesu di lisensiamentu i pa ses vós ser skutadu 

más sedu. 

 

Informason di Baze sobri Komison 

• Komison fundadu na setenbru di 2023 sob Orden Ezekutivu 620.  

• Komison ten 28 algen. Kes parti interesadu ta involve Governu di Stadu di Massachusetts 

(Departamentu Ezekutivu di Enerjia i Asuntu Anbiental, Departamentu Ezekutivu di 

Dizenvolvimentu Ekunómiku, Departamentu Ezekutivu di Abitason i Komunidadis Abitável, i 

Gabinete Ezekutivu di Trabadju i di Dizenvolvimentu di Mon di Obra), tanbe munisípius, 

organizasons di justisa anbiental, defensóris anbiental, prosedimentus di agrikultura, 

dizenvolvedoris di enerjia komersiál i linpu, i servisus públiku. 

• Komison é responsável pa akonselha guvernu sobri 1) aselera inplementason di infraestrutura di 

enerjia linpu ku lokalizason i lisensiamentu, 2) fasilita kontribuison di komunidadi na lokalizason 

i lisensiamentu di infrastruturas di enerjia linpu, i 3) garante ma benefísius ta ser partilhadu 

ekuitavelmenti entri tudu rezidentis di Komunidadi.  

 

Tarefas ki Komison é Responsável pa Konpleta ti 2030 

• Konstruson di más di 8.000 megawatts di kapasidadi novu di produson di enerjia solar 

• 3.200 megawatt di novu kapasidadi di kriason di enerjia eóliku 

• Konstruson di un novu linha di transporti de enerjia linpu di Canadá pa Inglaterra 

 

Partisipantis públiku i EJC faze perguntas i debati kes siginti temas 

• Inpurtansia di interason entri komison i organizasons externu di justisa anbiental. 

• Asegura ma kes menbrus di komunidadi ta ten oportunidadi di da ses kontributu na prusesus 
inpurtanti.  

• Inpurtánsia di ten txeu seson di engajamentu públiku. 
 

6. Apanhadu sobri Prioridadis di Departamentu di Sirvisus Públiku (DPU) pa 2024 

 

Komisáriu Rubin i Komisáriu VanNostrand dá atualizason sobri prioridadis di DPU pa 2024: 1) pa 

aumenta transparénsia, 2) midjora partisipason di públiku, 3) adiri a prinsípius di justisa anbiental, 4) 

sustentabilidadi, 5) enerjia linpu, i 6) ekuidadi. DPU ta ben partilha kes prioridadi li ku otus interesadus y 

ku públiku na prósimus mes.  

 

Kes Prinsipal Konkluzon di Prioridadis di DPU 

• DPL ten obrigason di balansa interesi di servisus públiku y di ses parti interesadu.  

• DPU ta ben kontrata un Diretor di Justisa Anbiental y Participason Públiku antis di primavera di 

2024. 

• DPU sta trabadja pa aumenta númeru di konferénsias tékniku, pa amplia asesu a línguas, y pa 

aumenta oportunidadi di idukason pa públiku. 

• DPU ta rekiri tanben planu di kumprimentu di klima pa servisus di gás ki ta kumesa na abril di 

2025. Servisus di gás ten ki mostra DPU ma es sta na kaminhu pa emison nulu. 



   

 

4 
  

 

EJC faze perguntas i el pâpia sobri kes siginti temas 

• DPU sta ben rekiri enprezas di gás/servisus públiku pa mostra modi ki es ta txiga na emison nulu. 

• Tudu prioridadi atualizadu ta ben ser publikadu y ta ben resebi respóstas públiku antis di kualker 

kuza ser ofisializadu. 

• Kumentárius públiku pode ser di kualker tamanhu, fetu pa kalker algen i pode ser kalker 

formatu. 

• DPU sa ta konsidera akresenta inisiativas di dizenpenhu pa ses métrikas. 

 

7. Segundu Seson Públiku di Perguntas i Respostas 

 

EJC kateve ténpu pa faze un segundu ronda di perguntas. 

 

8. Prósimus Pasu i Enseramentu 

 

Maria Belén Power relenbra menbrus di Konselhu di data di prósimu runion, na Worcester, 

Massachusetts, na dia 14 di marsu di 2024. Runion ta ser íbridu (prezensial ku opson pa faze remotu). 

Prósimu runion, si ten tenpu, ta ser abordadu dizenvolvimentu di statutus di konselhu.  

 

Máriu Belén propoi enseramentu di seson. Runion foi adiadu 8:33 p.m. 


